ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ֆինանսների նախարարություն

	06․12.2022թ.

	
	N 01/9-1/21436-2022

	Ձեր 30.11.2022թ. N ԳՍ/23.1/31161-2022 գրությամբ ներկայացված՝ ««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ 2022 թվականի պետական բյուջեով «1049. Ճանապարհային ցանցի բարելավում» ծրագրի «11001 Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառման գծով առաջացած 1,312,283.3 հազար դրամի տնտեսում/խնայողությունն ուղղել  ՀՀ կառավարության պատվիրատվությամբ նախատեսված «12007. ՀՀ մարզերին սուբվենցիաների տրամադրում՛ ենթակառուցվածք-ների զարգացման նպատակով» միջոցառմանը՝ սուբվենցիոն ծրագրերի հետագա ֆինանսավորման համար, առարկություններ չունենք։
Միաժամանակ հայտնում ենք, որ Նախագծով առաջարկվող  նվազեցումը հնարավոր չէ կատարել՝ Նախագծում ներառված ծախսային միջոցառման՝ պայմանագրային պարտավորություններով ծանրաբեռնվածության և  համապատասխան կարգադրիչի կողմից  գնումների անվանացանկում  պակասեցումները չկատարելու պատճառով։
Ինչ վերաբերվում է Նախագծի խմբագրական բնույթի վրիպակներին, ապա առաջարկում ենք.
ա) Նախագծի N 5 հավելվածի աղյուսակի վերնագրում նշված «և 9.47 աղյուսակներում» արտահայտությունը փոխարինել «աղյուսակում» բառով,
բ) ճշտել նույն աղյուսակի «Ամառային պահպանման ենթակա ավտոճանապարհների ընդհանուր երկարությունը (ոչ կուտակային ցուցանիշ), կիլոմետր» արդյունքի չափորոշիչի ոչ ֆինանսական ցուցանիշը (Նախագծով այն ներկայացվել է 572.4 կմ), նկատի ունենալով, որ համաձայն Նախագծին կից ներկայացված հիմնավորման այն նշվել է 573.4 կմ։
Միաժամանակ առաջարկում ենք Նախագծում ներառել նաև Ձեր 24.11.2022թ. N ԳՍ/23.1/32013-2022 գրությամբ ներկայացված՝ մի շարք գնման պայմանագրերում փոփոխություններ կատարելու մասին առաջարկությունները։ 

	
















Ընդունվել է: 






Ընդունվել։




Ընդունվել։  




Ընդունվել է։





	2. ՀՀ արդարադատության նախարարություն

	12.05.2022թ.

	
	N 01/27.4/20828-2022

	««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու և գնման պայմանագրերում փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 3-րդ կետի 3-10-րդ ենթակետերով նախատեսվում է թույլատրել ՀՀ տարածքային կառավարման և ենթակառուցվածքների նախարարությանը փոփոխություն կատարելու մի շարք պայմանագրերում։ Այս կապակցությամբ հարկ է նկատի ունենալ, որ Նախագծի հիմնավորման մեջ յուրաքանչյուր պայմանագրի մասով նշվել է, թե ինչ գումարի չափով չկատարված աշխատանքներ են նախատեսվում տեղափոխել 2023 թվական, մինչդեռ՝ Նախագծում գումարների չափն արտացոլված չէ:
Բացի այդ, Նախագծի 2-րդ կետի առնչությամբ հարկ է նկատի ունենալ, որ հիմնավորման համաձայն՝ նախատեսվում է նաև չկիրառել պայմանագրի 6.2-րդ կետի պահանջները, մինչդեռ՝ նախագիծը վերաբերում է միայն ՀՀ կառավարության 2017 թվականի մայիսի 4-ի թիվ 526-Ն որոշման N 1 հավելվածով սահմանված կարգի 56-րդ կետի 2-րդ և 4-րդ ենթակետերի պահանջները չկիրառելուն:
Միաժամանակ, անհրաժեշտ ենք համարում հայտնել, որ Նախագծի 3-րդ կետի 8-րդ ենթակետը վերաբերում է 2022 թվականի դեկտեմբերի 11-ի դրությամբ չկատարված աշխատանքների համար ժամկետ սահմանելուն, մինչդեռ՝ հիմնավորումը վերաբերում է 2022 թվականի դեկտեմբերի 1-ի դրությամբ չկատարված աշխատանքները տեղափոխելուն:
Վերոնշյալը հիմք ընդունելով՝ անհրաժեշտ է Նախագիծը և հիմնավորումը համապատասխանեցնել միմյանց:
Նախագծի 4-րդ կետն ունի վերանայման կարիք՝ նկատի ունենալով, որ դրանով հղում է կատարվում նույն կետին: Բացի այդ, նշված կետով նախատեսված կարգավորումն ունի հիմնավորման կարիք:

	
Նախագծում գումարների չափը արտացոլված է նախագծի հավելվածներով:












Ընդունվել է։
Նախագծի հիմնավորումը լրամշակվել է։



Ընդունվել է։
Նախագծի հիմնավորումը խմբագրվել է։




Ընդունվել է:
Նախագիծը խմբագրվել և հիմնավորումը լրամշակվել է։



